
ᓄᓇᕗᑦ ᑐᙵᕕᒃ ᐃᑲᔫᑎᒃᓴᓕᕆᔨᒃᑯᑦ  

 

ᐃᓕᓐᓂᐊᕐᑎᓄᑦ ᐃᑲᔫᑎᑦ ᐱᓕᕆᔭᐅᓂᖏᓐᓄᑦ ᐊᑐᐊᒐᖅ  

 

ᓈᖕᒪᒋᔭᐅᔪᑦ ᑲᑎᒪᔨᓄᑦ ᐊᒃᑐᕙ 27, 2017 
 

1. ᐊᑑᑎᖓ  

 

ᐊᑑᑎᖓᓕ ᐊᑐᐊᒐᐅᑉ ᐱᑕᖃᓐᓂᐊᕐᒪᑦ ᐊᑐᐊᖅᑕᐅᔪᓐᓇᕐᑐᓂᒃ ᐊᑑᑎᖃᖅᑎᑕᐅᑎᓪᓗᒋᑦ ᐃᓕᓐᓂᐊᕐᑐᓄᑦ ᐃᑲᔫᑎᓄᑦ 

ᐱᓕᕆᔾᔪᑏᑦ ᒪᓕᓪᓗᒋᑦ ᒪᓕᒐᕋᓛᖏᑦ ᓄᓇᕗᑦ ᑐᙵᕕᒃ ᐃᑲᔫᑎᒃᓴᓕᕆᔨᒃᑯᑦ (“ᐃᑲᔫᑎᑦ”). 

 

2. ᐊᐅᓚᑕᐅᔾᔪᑎᖏᑦ  

 

ᐃᓕᓐᓂᐊᕐᑐᓄᑦ ᐃᑲᔫᑎᓄᑦ ᐱᓕᕆᔾᔪᑏᑦ ᐊᐅᓚᑕᐅᓂᐊᕐᓗᑎᒃ ᐃᑲᔫᑎᑦ ᐊᑐᕐᓗᒋᑦ ᐱᓕᕆᖃᑎᖃᓪᓗᑎᒃ ᓄᓇᕗᑦ 

ᑐᙵᕕᒃ ᑎᖓᓂᒃ ᐱᓕᕆᕕᖓᓐᓄᑦ ᐃᓄᖕᓂᒃ ᐱᔨᑦᑎᕐᑎᓄᑦ (“ᐱᓕᕆᕕᖓ”). ᐊᖓᔪᖅᑳᖓ ᐃᖅᑲᓇᐃᔭᕐᑎᖓ 

ᐱᓕᕆᕕᐅᑉ (“ᐃᖅᑲᓇᐃᔭᕐᑎ”) ᐃᖅᑲᓇᐃᔭᕐᑐᖅ ᐱᓕᕆᕕᖓᓐᓂ ᐱᓕᕆᐊᒃᓴᓄᑦ ᑲᒪᔨᐅᓂᐊᖅᐳᖅ.  

 

3. ᐱᓕᕆᔾᔪᑎᓄᑦ ᐃᓱᒪᓕᐅᕈᑎᐅᔪᓐᓇᕐᑐᖅ  

 

 3.1 ᐃᑲᔫᓯᐊᖅᑖᖅᑎᑕᐅᔪᓐᓇᕐᑐᑦ  

 

ᑕᒪᕐᒥᒃ ᓄᓇᕗᖅᑖᖃᑕᐅᓯᒪᔪᑦ ᐊᑎᓕᐅᕐᑕᐅᓯᒪᓗᑎᒃ ᓄᓇᕗᑦ ᐊᖏᕈᑎᖏᑦᑎᒍᑦ ᐃᑲᔫᓯᐊᖅᑖᕋᓱᐊᕈᓐᓇᕐᐳᑦ 

ᐃᓕᓐᓂᐊᕐᑐᓄᑦ ᐃᑲᔫᑎᓂᒃ. ᐅᑭᐅᖃᕆᐊᓐᓂᖏᓐᓂᒃ ᐱᑐᐃᓐᓇᐅᔾᔪᑎᖃᙱᑦᑐᑦ ᑐᒃᓯᕋᕈᑎᓕᐅᖅᓯᒪᔪᑦ.  

 

ᐃᑲᔫᓯᐊᖅᑖᖅᓯᒪᔪᑦ ᐃᓕᓐᓂᐊᕐᑐᓄᑦ ᐃᑲᔪᕈᑎᓂᒃ ᑐᒃᓯᕋᕈᑎᓕᐅᒃᑲᓐᓂᕈᓐᓇᕐᐳᑦ ᐊᕐᕌᒍᒃᑲᓂᕐᒥᒃᐸᑦ ᑮᓇᐅᔭᓕᕆᓂᐅᑉ 

ᐊᕐᕌᒍᖓᓂ ᐱᔪᓐᓇᕐᑎᑕᐅᒍᑎᑎᒍᑦ ᐃᓱᒪᓕᐅᕈᑎᑎᒍᑦ ᐊᔪᖏᓐᓂᖃᑐᐊᕐᐸᑕ.  

 

ᐃᓕᓐᓂᐊᖅᑏᑦ ᐊᑐᓐᓂᕐᓘᑎᖃᖅᑐᑦ ᑮᓇᐅᔭᓂ, ᓴᓪᓗᒃᐸᑕᓗ ᐃᑲᔫᓯᐊᖅᑕᕐᕕᐅᕙᒃᑐᒧᑦ ᐅᕝᕙᓗ ᑐᑭᓯᒍᑎᒃᓴᓂᒃ 

ᐱᕕᐅᔪᒪᓗᑎᒃ ᑐᓂᓯᙱᑉᐸᑕ ᐅᔾᔨᓱᖅᑕᐅᓂᐊᕐᑐᓂᒃ ᐃᑲᔫᓯᐊᖅᑖᑎᑕᐅᔪᓐᓇᐃᓪᓕᓂᐊᕐᐳᑦ ᑭᖑᓂᐊᒍᑦ ᐅᑭᐅᑉ 

(ᐅᑭᐅᓄᑦ).  

 

3.2 ᖃᓄᐃᑦᑑᓂᖏᑦ ᐃᓕᓐᓂᐊᕐᑎᓄᑦ ᐃᑲᔫᑎᑦ, ᐱᑎᑕᐅᔪᓐᓇᑐᑦ ᐃᓕᓐᓂᐊᕐᑕᖏᓐᓄᑦ ᐊᒻᒪᓗ 

ᐅᓄᕐᓂᖏᑦ  

 

ᐃᑲᔫᑎᑦ ᐅᑯᓂᖓ ᐊᑖᓂ ᐃᓕᓐᓂᐊᕐᑎᓄᑦ ᐃᑲᔫᑎᖃᖅᑎᑦᑎᒍᓐᓇᕐᐳᑦ ᐊᕐᕋᒍᑕᒫᑦ (ᔮᓐᓄᐊᕆ 1-ᒥᒃ ᑎᓯᑉᐱᕆᒧᑦ 31-

ᒧᑦ): 

 

(a) ᑐᙵᕕᒃᑯᑦ ᐃᓕᓐᓂᐊᕐᑎᓄᑦ ᐃᑲᔫᑎᖏᑦ ᓯᓚᑦᑐᓴᕐᕕᖕᒥ ᐃᓕᓐᓂᐊᕐᑐᓄᑦ (“ᑐᙵᕕᒃ ᓯᓚᑦᑐᓴᕐᕕᖕᒥ 

ᐃᓕᓐᓂᐊᕐᑐᓄᑦ ᐃᑲᔫᑎᑦ”) 

 

$2,500-ᓂᒃ ᐃᓄᒃ ᐊᑕᐅᓯᖅ ᐃᑲᔪᖅᑕᐅᔾᔪᓐᓇᕐᑐᖅ 200-ᒧᑦ ᑎᑭᓯᒪᔪᓐᓇᕐᑐᑦ ᐃᓕᓐᓂᐊᕐᑏᑦ 

ᐃᓕᓐᓂᐊᕆᐊᖅᑐᑦ ᓯᓚᑦᑐᓴᕐᕕᖕᒧᑦ ᐅᕝᕙᓗ ᐃᓂᕐᓯᔾᔪᑎᑖᕋᓱᐊᕐᑐᑦ ᐃᓕᓐᓂᐊᕐᑕᒥᒍᑦ, ᑕᖅᑭᓄᑦ 7-ᓄᑦ 

ᐅᖓᑖᓄᓪᓘᓐᓃᑦ ᐃᓕᓐᓂᐊᓂᐊᕐᑐᑎᓪᓗᒋᑦ, ᐃᓕᓴᕆᔭᐅᓯᒪᔪᒥ ᓯᓚᑦᑐᓴᕐᕕᖕᒥ (ᐱᖃᓯᐅᑎᓗᒋᑦ 

ᐃᓕᓐᓂᐊᕐᑕᒥᓂᒃ ᐃᓕᓐᓂᐊᕇᖅᓯᒪᓕᕐᑎᓪᓗᒋᑦ ᐃᖅᑲᓇᐃᕐᓗᓂ ᐃᓕᓐᓂᐊᕈᑎᒋᔭᕆᐊᖃᖅᐸᒍ 

ᐃᓕᓐᓂᐊᕈᑎᖏᓐᓄᒃ ᑮᓇᐅᔭᐃᕈᑎᓄᑦ) 

 

(b) ᓄᓇᕗᑦ ᑐᙵᕕᒃ ᐃᓕᓐᓂᐊᕐᑎᓄᑦ ᐃᑲᔪᕈᑎᖏᑦ ᓴᓇᔨᕈᕆᐅᖅᓴᓂᕐᒧᑦ ᐊᒻᒪᓗ ᐃᖅᑲᓇᐃᔮᒥᓂᒃ 

ᓯᕗᒧᒋᐊᒃᑲᓐᓂᕈᒪᓪᓗᑎᒃ ᐃᓕᓐᓂᐊᑲᓐᓂᕈᒪᔪᓄᑦ (“ᑐᙵᕕᒃᑯᑦ ᐃᖅᑲᓇᐃᔭᒥᓄᑦ ᓯᕗᒧᒋᐊᒃᑲᓐᓂᕈᒪᔪᓄᑦ 

ᐃᓕᓐᓂᐊᕐᑎᓄᑦ ᐃᑲᔪᕈᑏᑦ”) 

$1,000-ᓂ ᐃᓄᒃ ᐊᑕᐅᓯᖅ ᐃᑲᔪᕐᑕᐅᒍᑎᓕᒃ ᐃᓕᓐᓂᐊᕐᑎᑦ ᐃᑲᔪᕐᑕᐅᔪᑦ 250-ᒧᑦ ᑎᑭᓯᒪᔪᓐᓇᕐᒪᑕ 

ᐃᓕᓐᓂᐊᑎᓪᓗᒋᑦ ᐃᓕᓴᕆᔭᐅᓯᒪᔪᓂᒃ ᐃᓕᓐᓂᐊᕈᑎᓂᒃ ᓴᓇᔭᕆᐅᖅᓴᓂᕐᒧᑦ/ᐃᖅᑲᓇᐃᕆᐅᖅᓴᓂᕐᒧᑦ 

ᐱᕙᓪᓕᐊᒍᑎᓂᒃ ᐃᓕᓐᓂᐊᕈᑎᖏᑦ ᐊᑯᓂᐅᓂᖃᖅᑐᑦ ᑎᑕᒪᓂᒃ ᐱᓇᓱᐊᕈᓯᓂᒃ ᐅᕝᕙᓗ 

ᐊᑯᓂᐅᓂᕐᓴᐅᒃᐸᑕ ᐃᓕᓐᓂᐊᕐᑕᖏᑦ (ᐱᖃᓯᐅᑎᓪᓗᒋᑦ ᓴᓇᔨᕈᕈᒪᒍᓂ ᓯᕗᓂᐊᒍᑦ ᐃᓕᓴᔭᐅᒋᓕᓐᓂ, 

 G.R.E.A.T, ᐊᓯᖏᓪᓗ.) ᐅᕝᕙᓗ ᒍᓚᐃᑦᒥᓂᒃ ᖁᑦᑎᓂᕐᓴᕈᐃᓇᓱᐊᕐᑐᓄᑦ (ᐆᒃᑑᑎᒋᓗᒋ, A.B.E, P.A.S.S. 

G.E.D, ᐃᑲᔫᑎᓄᑦ ᐊᕐᕌᒍᖓᓂ.).   

 

3.3 ᐊᑭᓕᕐᓱᕐᑕᐅᔪᓐᓇᕐᑐᑦ  

 

ᐃᑲᔫᑎᑦ ᐃᓕᓐᓂᐊᕐᑎᓄᑦ ᐊᑑᑎᖃᖅᑎᑕᐅᔪᓐᓇᕐᐳᑦ ᐅᑯᓄᖓ ᐊᑭᓕᕆᐊᓕᖕᓄᑦ:  

  

a) ᐃᓕᓐᓂᐊᓂᐊᖅᑕᖏᓐᓄᑦ ᐊᑭᓖᒍᑦ,  

b) ᐊᓯᖏᑦ ᐊᑭᓕᕆᐊᓖᑦ,  

c) ᐅᖃᓖᒫᒐᑦ, ᐃᓕᓐᓂᐊᕈᑎᒃᓴᑦ ᐊᒻᒪᓗ ᐃᓕᓐᓂᐊᓂᐊᕐᓗᓂ ᓱᓇᒃᑯᑖᕆᔭᕆᐊᓕᖏᑦ  

d) ᐃᖏᕐᕋᔾᔪᑎᖏᑦ ᐊᒻᒪᓗ ᐃᒡᓗᖃᕈᑎᖏᑦ, 

e) ᐃᓅᓇᓱᐊᕈᑎᓄᑦ ᐊᑭᓖᒍᑏᑦ, ᐱᖃᓯᐅᑎᓪᓗᒋᑦ ᐸᐃᕆᔨᖃᓐᓂᕐᒧᑦ ᐊᑭᓕᐅᑎᑦ ᐊᒻᒪᓗ ᓂᕆᔾᔪᑎᑦ, ᐊᒻᒪᓗ  

f) ᐃᓕᓐᓂᐊᕐᑎᐅᑉ ᐊᑭᓕᒃᓴᖏᑦ  

 

4. ᑐᒃᓯᕋᕈᑎᓕᐅᕐᐸᓪᓕᐊᒋᐊᖃᓐᓂᖅ  

 

4.1 ᑐᒃᓯᕋᕈᑎᓕᐅᖅᓯᒪᔭᕇᕆᐊᓕᒃ  

 

ᑐᓂᓯᓯᒪᔭᕆᐊᓕᒃ ᑐᒃᓯᕋᕈᑎᓕᐊᕆᓯᒪᔭᕐᒥᓂᒃ ᐃᓕᓐᓂᐊᕐᑎᓄᑦ ᐃᑲᔪᕈᑎᓂᒃ ᔪᓚᐃ 1-ᒥᑦ ᐊᒡᒋᓯ 31-ᒧᑦ 

ᑮᓇᐅᔭᓕᕆᓂᕐᒧᑦ ᐊᕐᕋᒍᑕᒫᑦ (ᔭᓐᓄᐊᕆ 1-ᒥᑦ ᑎᓯᑉᐱᕆ 31-ᒧᑦ), “ᓯᕗᓪᓕᐹᖑᔪᑦ ᑲᒪᒋᔭᐅᖅᑳᐸᓪᓗᑎᒃ”. ᑐᒃᓯᕋᕈᑏᑦ 

ᐃᓂᕐᓯᒪᑦᑎᐊᓐᓂᕋᖅᑕᐅᔪᑦ ᐃᖅᑲᓇᐃᔭᕐᑎᒧᑦ ᑭᖑᓕᕇᒃᑕᕐᓗᒋᑦ ᑲᒪᒋᕙᓪᓕᐊᕙᓐᓂᐊᕐᐸᐃᑦ. ᐃᖅᑲᓇᐃᔭᕐᑎ 

ᐃᓱᓕᒃᕕᒃᓴᖅ ᑎᑭᐅᑎᓯᒪᓕᕋᓗᐊᕐᑎᓪᓗᒍ ᑕᐃᒪᓐᓇ ᖁᓛᓂ ᐅᖃᐅᓯᐅᓯᒪᔪᑦ ᑐᒃᓯᕋᕈᑏᑦ ᐱᕕᖃᑦᑎᒋᐊᒃᑲᓐᓂᕈᓐᓇᕐᐸᑦ 

ᐱᔾᔪᑎᖃᑦᑎᐊᖅᑐᒥᒃ ᐱᔾᔪᑎᖃᕈᓂ.  

 

ᐅᑭᐅᒥ 2018-ᒥ, ᑐᒃᓯᕋᕈᑕᐅᔪᑦ ᐱᔭᐅᔪᓐᓇᕐᓯᒋᐊᕐᕕᖃᕈᓐᓇᕐᐳᑦ 8:30-ᒥ ᐅᓪᓛᒃᑯᑦ ᓯᕗᓪᓕᕐᐹᒥ ᐃᖅᑲᓇᐃᔭᕐᓇᒥ 

ᔮᓐᓄᐊᕆᒥ.   

 

 4.2 ᑐᒃᓯᕋᕈᑏᑦ ᑎᑎᖅᑲᑦ  

 

ᑐᒃᓯᕋᕈᑏᑦ ᑎᑎᕋᕐᕕᒃᓴᐅᖁᔭᒥ ᑎᑎᕋᖅᓯᒪᔭᕆᐊᖃᖅᐳᑦ, ᐅᑯᓂᖓ ᑐᑭᓯᐅᒪᒍᑎᒃᓴᓂᒃ ᐃᓚᖃᕆᐊᖃᑐᐃᓐᓇᕆᐊᓖᑦ:  

 

a) ᐊᑎᖓ ᑐᒃᓯᕋᕈᑎᓕᐅᕐᑑᑉ ᐊᒻᒪᓗ ᓄᓇᕗᑦ ᑐᙵᕕᒃᑯᑎᒍᑦ ᐊᑎᓕᐅᕐᑕᐅᓯᒪᒍᑎᖓᑕ ᓈᓴᐅᑖᓂᒃ; 

b) ᑐᕌᕈᑎᖓ ᐊᒻᒪᓗ ᖃᐅᔨᒃᑲᑦᑕᐅᕕᒋᔪᓐᓇᕐᑕᖓ ᑐᒃᓯᕋᕈᑎᓕᐅᕐᑑᑉ;  

c) ᐊᑎᖓ ᐃᓕᓐᓂᐊᕐᕕᑉ/ᐃᓕᓴᓂᐊᕐᑕᖏᑦ/ᐃᓕᓐᓂᐊᓂᐊᕐᑕᖏᑦ ᐊᒻᒪᓗ ᐃᓕᓐᓂᐊᕐᕕᖕᒧᑦ ᐅᐸᒃᓯᒪᓂᕋᐃᒍᑎᓂᒃ 

ᐊᒻᒪᓗ/ᐅᕝᕙᓗ ᐃᓕᓐᓂᐊᓚᐅᕐᑕᖏᑕ ᓇᓕᖅᑲᖏᑦ ᑎᑎᕋᖅᓯᒪᔪᑦ ᓯᕗᓪᓕᕐᒥᒃ ᐃᓕᓐᓂᐊᕆᐊᕐᒪᑦ (ᐅᓇ 

ᐆᒃᑑᑎᒋᓗᒍ ᑎᑎᖅᑲᑦ ᐊᑎᓕᐅᖅᑕᐅᓯᒪᓂᖓᓄᑦ ᐃᓕᓐᓂᐊᕕᖓᓂ ᐊᒻᒪᓗ/ᐃᓕᓐᓂᐊᖅᓯᒪᓕᖅᑕᖏᑕ 

ᓇᓕᖅᑲᖏᑦ ᓇᓗᓇᐃᔭᕐᓯᒪᔪᑦ ᓯᕗᓪᓕᕐᒥᒃ ᐃᓕᓴᑎᓪᓗᒍ);  

d) ᐃᖅᑲᓇᐃᔭᕐᑐᒃᓯᐅᑎᖓᓄᑦ ᓈᓴᐅᑎᖓ ᑐᒃᓯᕋᕈᑎᓕᐅᕐᑑᑉ ᑐᓂᔭᐅᓛᕐᒪᑦ ᐃᓐᑲᒻᑖᒃᓯᔭᕈᑎᓄᑦ ᓇᓕᖅᑲᕐᒥᒃ; 

ᐊᒻᒪᓗ  

e) ᐊᓯᖏᓐᓂᒃ ᐊᑑᑎᖃᖅᑎᐊᕐᑐᓂᒃ ᐅᕝᕙᓗ ᑐᑭᓯᓯᒪᒃᑲᓐᓂᕈᑎᒃᓴᓂᒃ ᐃᖅᑲᓇᐃᔭᕐᑎᐅᑉ 

ᑐᒃᓯᕌᕆᑐᐃᓐᓇᕆᐊᖃᖅᑕᖏᓐᓂᒃ ᖃᑯᑎᒃᑯᑦ.  

 

ᑐᒃᓯᕋᕈᑏᑦ ᑐᓂᔭᐅᓯᒪᔭᕆᐊᖃᖅᐳᑦ ᖃᕆᑕᐅᔭᒃᑯᑦ ᐃᑭᐊᕐᕆᕕᖓᒍᑦ, ᓱᑲᔪᒃᑯᑦ, ᖃᕆᑕᐅᔭᒃᑯᑦ ᑎᑎᕋᕐᓗᓂ ᐅᕝᕙᓗ 

ᓇᖕᒥᓂᖅ ᐋᑦᑐᓇᕐᑕᖏᑦ ᓄᓇᕗᑦ ᑐᙵᕕᒃᑯᑦ ᑎᑎᕋᕐᕕᖓᓄᑦ ᐅᕝᕙᓗ ᓄᓇᓕᖕᓂ ᑐᖅᑲᑕᖅᕕᖕᒧᑦ.. 

5. ᓂᕈᐊᖅᓯᓂᖅ ᐊᒻᒪᓗ ᐊᔪᐃᓐᓇᕆᐊᕈᑎᑦ  

 

5.1 ᐃᖅᑲᓇᐃᔭᕐᑎ  

 

ᐃᖅᑲᓇᐃᔭᕐᑎ ᓇᓗᓇᐃᕐᐸᓂᐊᕐᐳᖅ ᐊᑐᓂᑦ ᑐᒃᓯᕋᕈᑎᓂᒃ ᐱᔭᕋᐃᒍᓂ ᐊᒻᒪᓗ ᑕᒪᕐᒥᒃ ᐃᓂᕐᓯᒪᔪᑦ ᑐᒃᓯᕋᕈᑎᓕᐊᑦ 

ᑐᓂᕙᓪᓗᓂᒋᑦ ᓂᕈᐊᖅᑎᐅᓗᑎᒃ ᑲᑎᒪᔨᕌᓛᓄᑦ.  

 

ᓂᕈᐊᖅᑎᐅᓗᑎᒃ ᑲᑎᒪᔨᕌᓛᑦ ᕿᒥᕐᕈᕙᓐᓂᐊᕐᐳᑦ ᐊᒻᒪᓗ ᓈᖕᒪᒋᓗᒋᑦ ᑐᒃᓯᕋᕈᑎᓕᐊᑦ, ᐃᖅᑲᓇᐃᔭᕐᑎ ᑎᑎᕋᖅᐸᓪᓗᓂ 

ᑐᒃᓯᕋᕈᑎᓕᐅᕐᓯᒪᔪᒧᑦ ᓇᓗᓇᐃᕆᔪᓂᒃ ᐊᖏᖅᑕᐅᓂᖓᓂᒃ, ᐊᒻᒪᓗ ᐊᑭᓕᖅᑕᐅᖁᔾᔪᑎᓕᐅᕐᓗᓂ ᑖᑦᓱᒧᖓ 

ᐱᑎᑕᐅᓂᐊᕐᑐᒧᑦ. ᐊᖏᖅᑕᐅᓯᒪᔪᓄᑦ ᑐᒃᓯᕋᕈᑎᓕᐊᕆᔭᐅᓯᒪᔪᓄᑦ, ᐊᑭᓕᐅᑏᑦ ᒪᕐᕈᐃᓕᖅᑲᖓᓗᑎᒃ ᓇᑉᐸᓪᓗᕇᓂᒃ: 

ᐊᐃᑉᐹ ᐊᒃᑐᕙ 30-ᕈᓚᐅᖅᑎᓐᓇᒍ ᐊᒻᒪ ᐊᐃᒃᐹ ᔭᓐᓄᐊᕆ 31-ᕈᓚᐅᕐᑎᓐᓇᒍ ᐊᕐᕌᒍ ᐃᑳᕆᐊᕐᓯᒪᓕᕐᑎᓪᓗᒍ.  

 

ᐃᖅᑲᓇᐃᔭᕐᑎᑦ ᑎᑎᕋᐸᓐᓂᐊᕆᕗᑦ ᕿᐱᓗᑦᑕᐅᔪᓄᑦ ᑐᒃᓯᕋᕈᑎᓕᐅᕐᓯᒪᔪᓄᑦ, ᐱᖃᓯᐅᑎᓗᒋᑦ ᑐᑭᓯᓯᒪᒍᑎᒃᓴᖏᓐᓂᒃ 

ᐱᔪᓐᓇᐅᑎᖏᓐᓂᒃ ᐊᔪᐃᓐᓇᕆᐊᕈᒪᒃᐸ.  

 

5.2 ᓂᕈᐊᖅᑎᐅᓗᑎᒃ ᑲᑎᒪᔨᕌᓛᑦ  

 

ᓂᕈᐊᖅᑎᐅᓗᑎᒃ ᑲᑎᒪᔨᕌᓛᑦ ᐱᙳᖅᑎᑕᐅᓂᐊᕐᐳᑦ ᑲᑎᒪᔨᖏᑦ ᑎᒃᑯᐊᖅᑕᐅᕙᓪᓗᑎᒃ ᐃᑲᔫᑎᓕᕆᔨᓄᑦ. ᑲᑎᒪᔨᕋᓛᑦ 

ᑲᑎᒪᖃᑦᑕᕆᐊᖃᖅᐳᑦ ᕿᒥᕐᕈᓂᐊᕐᓗᑎᒃ ᐊᒻᒪᓗ ᓈᖕᒪᒋᔭᖃᖅᐸᓪᓗᑎᒃ ᑐᒃᓯᕋᕈᑎᓕᐊᓂᒃ ᒪᓕᓪᓗᒋᑦ ᐅᑯᐊ ᐊᑐᐊᒐᑦ. 

ᓂᕈᐊᖅᑎᐅᓗᑎᒃ ᑲᑎᒪᔨᕌᓛᑦ ᑐᒃᓯᕋᑐᐃᓐᓇᕆᐊᖃᕆᕗᑦ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᑐᒃᓯᕋᕈᑎᓕᐅᕐᓯᒪᔪᒥᒃ.  

 

5.3 ᐊᔪᐃᓐᓇᕆᐊᕈᑦ    

 

ᐊᔪᐃᓐᓇᕆᐊᑐᖃᖅᑎᓪᓗᒍ ᑲᑎᒪᔨᕋᓛᑦ ᐱᙳᖅᑎᑕᐅᓂᐊᕐᐳᑦ ᑲᑎᒪᔨᖏᑦ ᑎᒃᑯᐊᖅᑕᐅᕙᓪᓗᑎᒃ ᐃᑲᔫᑎᓕᕆᔨᓄᑦ.  

ᑲᑎᒪᔨᕋᓛᑦ ᑲᑎᒪᓚᐅᕐᔪᒥᑕᖃᑦᑕᓂᐊᕐᐳᑦ ᕿᒥᕐᕈᓂᐊᕐᓗᑎᒃ ᐊᔪᐃᓐᓇᕆᐊᕈᑎᓂᒃ. ᑕᒪᕐᒥᒃ ᐃᓱᒪᓕᐅᕈᑕᐅᔪᑦ 

ᐊᔪᐃᓐᓇᕆᐊᑐᖃᖅᑎᓪᓗᒍ ᑲᑎᒪᔨᕋᓛᖏᓐᓄᑦ ᐃᓱᒪᓕᐅᕈᑕᐅᒃᑲᓐᓂᕈᓐᓇᖏᓚᑦ. 

 

6. ᐅᔾᔨᑐᖅᑕᐅᒋᐊᓖᑦ  

 

ᑮᓇᐅᔭᖅᑖᖅᑎᑕᐅᓯᒪᔪᑦ ᐃᒪᓐᓇᐃᖁᔭᐅᑐᐃᓐᓇᕆᐊᖃᖅᐳᑦ ᑐᓂᓯᖁᔭᐅᓗᑎᒃ ᓱᓕᔾᔪᑎᓂᒃ ᐃᓂᕐᓯᓂᖏᓐᓄᑦ 

ᐃᓕᓐᓂᐊᕐᑕᒥᓄᑦ ᑕᐃᒪᓐᓇ ᓇᓗᓇᐃᖅᓯᒪᔭᖓ ᒪᓕᓪᓗᒍ ᑐᒃᓯᕋᕈᑎᓕᐊᕆᓯᒪᔭᖓᓂ. ᐃᓕᓐᓂᐊᕇᓐᓂᖏᒃᑯᓂ 

ᐃᓕᓐᓂᐊᕐᑕᒥᓂᒃ ᐅᕝᕙᓗ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᑐᓂᓯᙱᒃᐸ ᐊᑭᓕᖅᑕᐅᒍᒥᓂᕐᒥᓂᒃ ᑕᒪᐃᓐᓂᒃ 

ᐅᑎᕐᑎᑦᑎᖁᔭᐅᑐᐃᓐᓇᕆᐊᖃᖅᐳᖅ ᐅᕝᕙᓗ ᐃᓚᐃᓐᓇᖏᓐᓂᒃ ᐃᓕᓐᓂᐊᕐᑐᓄᑦ ᐃᑲᔫᑎᓂᒃ ᐃᓱᒪᕐᓲᑎᒋᓗᓂᐅᒃ 

ᐃᖅᑲᓇᐃᔭᕐᑎᐅᑉ.  

 

7. ᐊᓯᖏᑦ  

 

7.1 ᑐᓴᐅᒪᑎᑦᑎᓂᕐᒧᑦ ᐸᕐᓇᒍᑎᑦ  

 

ᐃᓚᐃᓐᓇᑎᑦᑎᖁᓇᒋᑦ ᐊᒻᒪᓗ ᓈᖕᒪᒃᑐᒥᒃ ᐱᔪᓐᓇᕐᑎᑕᐅᖁᓪᓗᒋᑦ ᓄᓇᕗᖕᒥᐅᑦ ᐃᓄᐃᑦ ᓄᓇᖃᖅᑐᑦ ᓄᓇᕗᖕᒥ ᐊᒻᒪᓗ 

ᓄᓇᕗᑦ ᓯᓚᑖᓂ, ᐃᑲᔫᓯᐊᕐᑎᓕᕆᔨᒃᑯᑦ ᓴᖅᑭᔮᕐᑎᑦᑎᒍᑎᖃᓐᓂᐊᕐᐳᑦ ᐃᓕᓐᓂᐊᕆᐊᖅᑐᓄᑦ ᐃᑲᔪᕈᑎᓄᑦ 

ᐱᓕᕆᔾᔪᑎᓂᒃ ᓈᖕᒪᒃᑐᓂᒃ ᓄᓇᓕᖕᓂ ᐊᒻᒪᓗ ᖃᓗᓐᓈᑦ ᓄᓇᖓᓐᓂ ᓄᓇᕗᖕᒥᐅᑦ ᐃᓄᐃᑦ ᓄᓇᖃᕐᕕᒋᔭᖏᓐᓂ. 

ᐃᓚᖃᑐᐃᓐᓇᕆᐊᖃᖅᐳᑦ ᓄᓇᕗᑦ ᑐᙵᕕᒃ ᑎᒥᖓᑕ ᐅᖃᓕᒫᒐᖏᓐᓂ ᐅᕝᕙᓗ ᐱᕙᓪᓕᐊᔪᑎᒍᑦ ᑎᑎᕋᖅᓯᒪᔪᓂ, 

ᑐᑭᓯᓯᒪᒍᑎᐅᓪᓗᑎᒃ ᑎᑎᕋᖅᓯᒪᔪᓂ, ᖃᕆᑕᐅᔭᒃᑯ ᐃᑭᐊᕐᕆᕕᖕᒥ, ᐸᐃᔅᐳᒃᓂ (facebook) ᐊᒻᒪᓗ ᓈᓚᐅᑎᒃᑯᑦ 

ᑐᓴᕋᒃᓴᓂ. 

 

7.2 ᐃᑲᔪᕐᑕᐅᓯᒪᔫᑉ ᒥᒃᓵᓄᑦ ᑐᑭᓯᓯᒪᒍᑏᑦ ᐊᒻᒪᓗ ᓴᖅᑭᔮᕐᑎᑕᐅᓂᖏᑦ 

 

ᖃᕆᑕᐅᔭᒃᑯᑦ ᑐᖅᑯᖅᑕᐅᓯᒪᔪᑦ ᒥᒃᓵᓄᖔᔪᑦ ᑐᒃᓯᕋᕈᑎᓕᐅᕐᓯᒪᔫᑉ ᑐᓂᔭᐅᓯᒪᔫᑉ ᑮᓇᐅᔭᓂᒃ ᐊᒻᒪᓗ ᐅᓄᕐᓂᖏᑦ 

(ᐱᖃᓯᐅᑎᓕᓗᒋᑦ ᐊᑎᖓ ᑐᒃᓯᕋᕈᑎᖃᖅᓯᒪᔫᑉ) ᓴᖅᑭᔮᕐᑎᑕᐅᑐᐃᓐᓇᕆᐊᖃᖅᐳᑦ ᓄᓇᕗᑦ ᑐᙵᕕᒃᑯᑎᒍᑦ ᐅᕝᕙᓗ 

ᐃᑲᔫᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᐃᑭᐊᕐᕆᕕᖓᒍ ᐊᒻᒪᓗ ᐊᓯᖏᑦ ᓴᖅᑭᔮᕐᑎᑕᐅᓗᑎᒃ. ᑭᓯᐊᓂ ᑕᒪᐃᑕ 

ᑐᒃᓯᕋᕈᑎᓕᐅᕐᓯᒪᔫᑉ ᑐᓂᓯᒪᔭᖏᑦ ᑐᑭᓯᐅᒪᒍᑏᑦ (ᐅᓇ ᐆᒃᑐᑎᒋᓗᒍ ᑐᕌᕈᑎᖓ ᐅᕝᕙᓗ ᖃᐅᔨᒃᑲᑦᑕᐅᕕᒋᔪᓐᓇᕐᑕᖏᑦ) 

ᑕᑯᖁᔾᔭᐅᔭᕆᐊᖃᔾᔮᙱᓚᑦ ᐊᒻᒪᓗ ᓴᖅᑭᑕᐅᓂᐊᕋᑎᒃ ᑭᓇᒃᑯᑐᐃᓐᓇᕐᓄᑦ. ᑎᑎᕋᖅᓯᒪᔪᓕᒫᑦ ᑕᒪᐃᓐᓄᑦ 

ᑮᓇᐅᔭᕐᑖᖅᑎᑕᐅᓯᒪᔪᓄᑦ ᐃᓕᓐᓂᐊᕐᑎᓄᑦ ᐃᑲᔫᑎᓂᒃ ᐅᑯᐊ ᐊᑐᕐᓗᒋᑦ ᐊᑐᐊᒐᑦ ᐱᓯᒪᔭᐅᓂᐊᕐᐳᑦ ᓯᕗᓂᑦᑎᓐᓂ 

ᖃᐅᔨᒋᐊᕐᑕᐅᔭᕆᐊᖃᕈᑎᒃ ᖃᐅᔨᒪᔾᔪᑕᐅᓂᐊᕐᒪᑕ.  

 

7.3 ᖃᑯᑎᒃᑯᑦ ᕿᒥᕐᕈᓂᖅ  

ᐃᓕᓐᓂᐊᕐᑎᓄᑦ ᐃᑲᔫᑎᓄᑦ ᐱᓕᕆᔾᔪᑏᑦ ᐅᑯᐊ ᐊᑐᕐᓗᒋᑦ ᐊᑐᐊᒐᑦ ᕿᒥᕐᕈᔭᐅᕙᓐᓂᐊᕐᐳᑦ ᐅᑭᐅᒃ ᒪᕐᕉᒃ (2) 

ᓈᔭᕋᐃᒃᐸᑕ ᐃᓱᒪᕐᓲᑕᐅᓗᑎᒃ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᓐᓄᑦ.  


